
Story spread 1

Somasu nababe wakhe bahlala  

dvutane nentsaba.

Kulentsaba kuhlala timfene letinyenti.

3

Story spread 2

Somasu nababe wakhe batsandza 

kusebenta ndzawonye ensimini yemmbila.

Kodvwa bahlushwa timfene.

Story spread 3

Somasu nababe wakhe babiyela insimu 

ngadalada lonemanyeva kanye

    nemagatja lanemanyeva.

   

 Kepha timfene 

tayiphula idalada.

Story spread 4

Somasu nababe wakhe baphatseka kabi 

batfukutsela. Ngako-ke bafuna lisu.

Bacabanga, babuye balicabangisisa 

lisu lelitawubasita. Bacabanga 

ngalokujulile.

9

ZA_ABP_18_0017_Langutani'sTrick_SS_Inside.indd   9ZA_ABP_18_0017_Langutani'sTrick_SS_Inside.indd   9 6/20/23   14:566/20/23   14:56



Story spread 5

Ngakusasa bacabangisisa  

lusuku lonkhe. Ngalelo langa, 

basebenta kamatima.

Bavumelana ngekutsi 

bayogeza nabasuka 

ensimini.

Story spread 6

Ngalobo busuku, timfene tafika 

ensimini.

Tabhubhisa ummbila. 

Tacedza tatijabulisa ngekugeza.

Tageza, tageza! 

Story spread 7

Umonakalo longaka!
Ngelusuku lolulandzelako, Somasu 

nababe wakhe batfukutsela kakhulu 

kunakucala. Nembala bayalidzinga lisu. 

Bacabanga, bacabangisisa.

Masinyane, Somasu waba nalo 

lisu!

Story spread 8

Ngalobo busuku, babuye bageza.  

Nasebagezile Somasu wafaka emacembe

lanwayisanako emantini.  

Somasu nababe wakhe basuka bahamba.

Story spread 9

Timfene besetijake kakhulu kuyogeza.  

Atimange tiwubhubhise ummbila ngalelolanga.

Ingani titijabulise kakhulu ngayitolo. 

Betifuna nje kutiphosa emantini!

Story spread 10

Kodvwa nyalo,  

tacala kutenwaya! 

Tfwaphu! Tfwaphu! 

Tayotiphosa emantini! 

Tatitfwaphuta, 

tatitfwaphuta, 

tatitfwaphuta!

Story spread 11

Ngalobo busuku, timfene tatfutsa  

kuleyo ntsaba.

Somasu nababe wakhe abazange baphindze 

bahlushwe timfene.

